«Әниләр бәйрәме» -  2 сыйныф укучылары

Максат: 1.Ноябрь аенда була торган “Әниләр бәйрәме” белән таныштыру, җырлар һәм           шигырьләр өйрәтү.

                2. Әниләр турында белгән шигырьләрне, җырларны искә төшерү, ныгыту.

               3. Әниләргә карата хөрмәт хисен уяту. Укучыларны әниләргә ярдәм итергә, эш   сөяргә өйрәтү.  

Алып баручы: Балалар, әйдәгез әле, бераз сөйләшеп алыйк. Без сезнең белән бик күп       бәйрәмнәр, истәлекле көннәр булуын беләбез инде. Күп кенә бәйрәмнәрне без үзебез дә үткәрәбез. Ә менә ноябрь аенда безгә иң якын булган нинди истәлекле көн бар икән, кайсыгыз әйтә ала?
Балалар: Әниләр көне.
Алып баручы: Әйе, бик дөрес. Әниләр көне. Ә сез әниләрегезне яратасызмы соң? Алар турында сез матур шигырьләр беләсезме?
Балалар: Әйе, беләбез.
1бала: Бәйрәм бүген, бәйрәм диеп,

Бар дөнья көлеп торсын,

Әни бәйрәме икәнне


Әти дә белеп торсын.

2бала: Син, әнием, минем өчен


Бу дөньяда бер генә


Елмайганда йөзләреңнән


Бар өйгә нур бөркелә.

3бала: Тыңлап бишек җырларыңны

Елавым басылган бит.


Телем дә минем иң элек


“Әннә” дип ачылган бит.

(Җыр)


1бала: “Әни” диеп язып куйдым
 Яңа яуган ак карга.

     Таптамагыз, һич ярамый,

     “Әни” сүзен таптарга.
2бала:   Әнием, минем өчен
 
   Бу дөньяда бер генә.

Елмайганда йөзләреннән

 Бар өйгә нур сибелә.
3бала:  Әнием, кадерлем!

Син энҗе бөртегем! минем.

Син хөрмә җимешем,

Син йөрәк тибешем.

4бала: . Бәхетле бала гына

“Әни” сүзен әйтә ала

Аңлагансыздыр инде

Мин – бик бәхетле бала.

Алып баручы: Хәзер минем яныма ике бала чыга һәм кисмә хәрефләрдән  “Һәрвакыт булсын әни ! ” “Һәрвакыт  булсын кояш” сүзләре җыялар. Кем тизрәк җыя ?  
(тыныч кына музыка уйный)

Алып баручы: Балар бу сүзләр нинди җырда очрый?

Балалар: “Кояш,  кояш мәңге балкый”
Бер кыз бала җыр чыгарган,
Багышлап әнисенә.
Икәү бергә җырлыйк, диеп,
Өйрәткән энесенә:

"Кояш, кояш мәңге балкый,
Мәңге нур сибә;
Кояш гомере телим мин,
Әнием, сиңа!"

Җырны чишмәләр ишеткән,
Кошлар отып алганнар.
Сандугачлар һәм тургайлар
Матур көйгә салганнар:

"Кояш, кояш мәңге балкый,
Мәңге нур сибә;
Кояш гомере телим мин,
Әнием, сиңа!"

Алып баручы: Балалар, ә сез нинди матур сүзләр беләсез?
Балалар: Матурым, бәгерем, җан кисәгем, кояшым, сандугачым, ап-агым, күгәрченем, бәхетем, былбылым.
Алып баручы: Ай балалар, сез бигрәк күп матур сүзләр беләсез. Ә сез аларны әниләрегезгә әйтәсезме?

Балалар: Әйе, әйтәбез.

Виолетта: Ә мин, былбылым турында җыр беләм.

Алып баручы: Әйдә,  Виолетта, рәхим ит. Җырлап күрсәт. Татар халык җыры “Ай былбылым”
(җыр. Виолетта)

Ай былбылым, вай былбылым,
Агыйделнең камышы;
Таң алдыннан чут-чут килә
Сандугачлар тавышы.

Ай былбылым, вай былбылым,
Агыйделдә таң ата;
Таңнар ата, өзелә үзәк,
Җырлата да елата.

Ай былбылым, вай былбылым,
Кунып сайрый талларга;
Синең хакта серләремне
Сөйлим сандугачларга.

Алып баручы: Без әниләребезне яратабыз, аларга матур сүзләр дә әйтәбез, җырлар да җырлыйбыз, яхшы укыйбыз да, ә кайчакта үзебез булдыра торган эшләрне дә  эшлибез. Ә менә бу балаларны тыңлыйк әле. Алар әниләренә ничек булышалар икән?

(Өй күренеше. өстәлдә самавыр, чәй тәмнәре. Ишек шакыйлар. Балалар ишетми, чөнки барысы да эш белән мәшгуль. Берсе идән юа, икенчесе кер, өченчесе бәрәңге.)
Бала: кемдер шакый, бугай. Кем бар анда?

Әни: Балалар, бу мин, әниегез!

Зур кыз: Исәнме, әнием! Бәйрәм белән котлыйм сине!



Мин керләр юам, әни,



Сабынлап юам, әни!

Әни: Рәхмәт, кызым! Үскәнсең,


Бигрәк матур иткәнсең!

Уртанчы кыз: Идәнне юдым, әни!



Сабынлап юдым, әни!

 Әни: Ай, кызым, үскәнсең,


Бигрәк матур иткәнсең!

   Кече кыз: Бәрәңге юдым, әни!



Сабынлап юдым, әни!

Әни: Ай, кызым, үскәнсең!


Нишләдең?!

Алып баручы: Кайчак әниләребезгә булышабыз дип, кызык хәлләрдә чыгарабыз. Бәрәңгене сабын белән юмыйлар, дип әйтмәде әнисе, чөнки ул кызының тырышлыгын күрде. Дөресме балалар?

Балалар: Дөрес

Алып баручы: Кызлар, сез бик яхшылар, үзегез бик чибәрләр
Күңелләр яшь булган чакта
              Йөрәк картаймый диеп,
              Кунакларны  сокландырып,
              Күрсәтик әле биеп.
(Бию)

Алып баручы: Җир йөзендә иң матур сүз- әни. Ул- һәр кеше әйтә торган беренче сүз, һәм дөньядагы барлык телләрдә дә ул бердәй ягымлы. Русча без – мама, татарча - әни, инглизчә - mather, дип әйтәбез. Ләкин, Әни куллары- иң мәрхәмәтле һәм назлы куллар, алар барын да эшли ала. Әни йөрәге– иң турылыклы һәм сизгер йөрәк: аңарда мәхәббәт беркайчан да сүнми.
Һәм биш яшьме, илле яшьме-күпме генә булмасын, -кешегә һәрвакыт әни кирәк, аның иркәләве, ягымлы карашы кирәк. Әниеңә мәхәббәтең никадәр зур булса, тормышың да шулкадәр шатлыклы һәм якты була.
Балалар: Көннәр якты булсын өчен, әни кирәк!(бөтенесе)
    Йокы татлы булсын өчен, әни кирәк! 
    Җил-яңгырдан саклар өчен, әни кирәк!
    Ашлар тәмле булсын өчен, әни кирәк!
    Дөнья ямьле булсын өчен, әни кирәк! 
     Гөлләр чәчәк атсын өчен, әни кирәк!

     Бәхет, шатлык артсын өчен, әни кирәк! Әни кирәк!

     Иң кадерле кеше җирдә, ӘНИ димәк!
 Алып баручы:  Әни-җирдә иң газиз, якын кеше. Чөнки ул сине тудырган, күкрәк сөтен имезгән,җыр көйләп бишектә  тирбәткән, беренче  елмаюыңны күреп куанган, туган телне өйрәткән.... Кадерле укучылар, әниләргә итагатьле, игътибарлы булыйк, кылган яхшы гамәлебез, ягымлы сүзебез белән аларны куандырып яшик. Әниләр алдында без мәңге бурычлы. Балалар,  әниләр  һәрвакыт  балаларына яхшылыклар гына тели , изге догаларында да баласына бәхет сорый.

    Әниләребезне шатландыру өчен без туган җиребезне,өебезне яратырга, туган телебезне, гореф-гадәтләребезне белергә тиеш.

Әни сүзен туган телдә әйтсәң, матур, якын, ягымлы булып ишетелә.

1бала:  Рәхмәт сиңа, әнием , яшәгәнең өчен , 
         Рәхмәт сиңа, безне яшәткәнең өчен .
         Балам, диеп,  күз нурларын җәлләмичә
         Безне назлап, сөеп йоклатканың өчен. 
2бала: Сезгә рәхмәт сүзен, әниләр
              Белдерәбез бәйрәм көнендә
              Үстерәсез безне кеше итеп
              Олы рәхмәт барысы өчендә.
Алып баручы: Хушлашырга вакыт җитте

Тәмамланды темабыз.

Мондый сөйләшүләр еш булыр

Сез бик теләп катнашыгыз.

Бүгенгенең гүзәл бер мизгеле

Күңелләрдә калсын уелып

Соңгы кабат булмас, кем белә,

Гөрләшербез кабат җыелып.

